
	Eitem ar yr Agenda
	

	1
	MATERION RHAGARWEINIOL


	1.1
	Croeso a Chyflwyniadau

Croesawodd y Cadeirydd bawb i’r cyfarfod, yn enwedig y rhai a oedd yn ymuno am y tro cyntaf, y rhai a oedd yn arsylwi a’r cydweithwyr oedd yn ymuno ar gyfer eitemau penodol ar yr agenda. Nododd y Cadeirydd fformat y trafodion hefyd.



	1.2
	Ymddiheuriadau am Absenoldeb

Derbyniwyd ymddiheuriadau am absenoldeb oddi wrth:
· Mel Jehu, Aelod Annibynnol;
· Geraint Hopkins, Aelod Annibynnol;
· Nicola Milligan, Aelod Annibynnol 


	1.3
	Datganiadau o Fuddiannau 
Dim un.  

	
2.

	
BUSNES AGENDA GYDSYNIAD 

Cytunodd yr Aelodau i GYMERADWYO a NODI holl eitemau'r Agenda Gydsyniad yn adrannau 8.1 ac 8.2. 


	3.

3.1




































































Penderfyniad:
	GWRANDO A DYSGU AR Y CYD

Stori Gwrando a Dysgu  

Rhannodd P Blake gyflwyniad parthed Arloesedd Llawfeddygaeth Roboteg. Nododd yr aelodau y byddai'r datblygiad newydd hwn yn gwella gofal cleifion ac y byddai o fudd mawr i boblogaeth Bwrdd Iechyd Cwm Taf Morgannwg. 

Atgoffodd y Cadeirydd yr Aelodau y byddai trafodaeth yn cael ei chynnal parthed yr Achos Busnes ar gyfer Gweithredu Llawfeddygaeth Roboteg o fewn y Bwrdd Iechyd yn y cyfarfod Bwrdd ‘Mewn Pwyllgor’ a gynhelir yn ddiweddarach heddiw, oherwydd sensitifrwydd masnachol. 

Dywedodd G Hughes wrth yr Aelodau fod gan y Bwrdd Iechyd rai o'r cyfraddau uchaf o ganser y colon a'r rhefr yng Nghymru ac mai Uned Colon a Rhefr y Bwrdd Iechyd oedd y fwyaf yng Nghymru mewn perthynas â'r llawdriniaethau a gyflawnir. Mewn perthynas â Rhaglen Sgrinio Coluddion Cymru, esboniodd yr aelodau fod y proffil oedran yn newid er mwyn cynyddu'r dalgylch. Bydd hyn yn sicrhau bod lefel uwch o boblogaeth y Bwrdd Iechyd yn cynnal profion fel mater o drefn i'w galluogi i ganfod canser y colon a'r rhefr yn gynt.  Dywedodd G Hughes fod Profion Carthion Imiwnocemegol (FIT) ar gyfer arddangos symptomau mewn grym ledled Cymru er mwyn sicrhau y gall cleifion sy'n wynebu mwy o risg o ganser y colon a'r rhefr gael eu symud drwy'r llwybr cyn gynted â phosibl a chael y driniaeth angenrheidiol. Nododd yr aelodau fod y Bwrdd Iechyd yn cynyddu’r capasiti ar gyfer Colonosgopi ac esboniwyd y byddai datblygu Parc Iechyd Llantrisant yn caniatáu i wasanaethau colonosgopi ehangu ac yn fodd o ddarparu sganiau CT o fewn cyfnod byr o amser. 

Cyfeiriodd G Hughes at yr heriau a wynebir o ran cynnal capasiti mewn perthynas â darparu llawdriniaethau priodol ar dri o safleoedd y Bwrdd Iechyd a nododd y byddai gweithredu llawfeddygaeth roboteg yn golygu y gellid dod â’r achosion mwyaf cymhleth at ei gilydd yn sgil defnyddio technoleg arloesol.  Dywedodd yr aelodau fod y Tîm Colon a Rhefr wedi cael eu hannog i weithio fel un gwasanaeth sengl er budd cleifion a nodwyd bod eu hymrwymiad i weithio fel un gwasanaeth sengl yn hollbwysig. 

Diolchodd D Hurford i P Blake am y cyflwyniad a dywedodd y byddai gweithredu llawdriniaethau roboteg yn dod â’r Bwrdd Iechyd yn gyfartal â’r safonau disgwyliedig ac y byddai hynny’n cael effaith hynod gadarnhaol ar ansawdd iechyd cleifion. 

Dywedodd P Mears ei fod yn llawn gefnogi'r datblygiad arloesol hwn, gan nodi bod angen i'r Bwrdd Iechyd sicrhau’r canlyniadau gorau i'w gymuned a chydnabu nad yw canlyniadau gofal canser y Bwrdd Iechyd yn cyrraedd y nod angenrheidiol. Ychwanegodd P Mears ei bod yn bwysig bod cleifion yn cael y fanyleb orau bosibl o driniaethau pan fo angen a bod codi ymwybyddiaeth ynghylch sut y byddai llawdriniaeth robotig o fudd yn digwydd o fewn cymunedau, o ystyried y cyfraddau uchel o achosion o ganser. 

Croesawodd P Daniel y cyflwyniad hefyd a chynghorodd mai po gynharaf y caiff canser ei ddal, y gorau y bydd yn ymateb i driniaeth.  Nododd yr aelodau, o ran sgrinio, er bod nifer fawr yn manteisio ar y gwasanaeth yn y Bwrdd Iechyd, bod gwahaniaeth rhwng y niferoedd o ardaloedd mwyaf difreintiedig a lleiaf difreintiedig y gymuned a oedd yn manteisio ar y sgrinio a bod angen mynd i'r afael â hynny. Nododd yr aelodau fod practisiau meddygon teulu wedi cytuno i wneud gwaith dilynol ar bawb oedd heb ymateb i geisiadau sgrinio. 

Nododd yr aelodau fod gwaith ar y gweill gydag ysgolion, a bod un ysgol yn defnyddio Canser y Coluddyn fel maes ffocws o fewn eu cwricwlwm cyfan, gyda disgyblion yn cael eu hannog i ledaenu negeseuon i’w teuluoedd ar bwysigrwydd sgrinio.  Mewn perthynas ag atal eilaidd, roedd llwybr rheoli pwysau wedi'i roi ar waith ar gyfer oedolion a’r posibilrwydd o sefydlu llwybr rheoli pwysau ar gyfer plant yn cael ei ystyried hefyd.  Ystyrir cyflwyno gwasanaethau alcohol ar yr un diwrnod hefyd. Nododd yr aelodau fod dull llwybr cyfan yn allweddol i fynd i'r afael â'r heriau.

Diolchodd y Cadeirydd i P Blake am rannu ei gyflwyniad ac ychwanegodd fod y cydweithwyr yn edrych ymlaen at drafod hyn ymhellach yn y cyfarfod Bwrdd ‘Mewn Pwyllgor’ a gynhelir yn ddiweddarach heddiw. 

NODWYD y Stori Gwrando a Dysgu .  

	
	

	4.
	Y CEFNDIR 


	4.1
	Adroddiad y Cadeirydd a Gosod y Sêl Gyffredin

Cyflwynodd y Cadeirydd yr adroddiad a thynnu sylw’r Aelodau at y materion allweddol.  Dywedodd y Cadeirydd fod y Bwrdd Iechyd wedi cydnabod a dathlu pen-blwydd y GIG yn 75 oed dros yr wythnosau diwethaf a soniodd bod cryn uchelgais ac awydd i'r Bwrdd Iechyd ystyried y gwasanaethau y mae'n eu darparu, sut mae’r gwasanaethau'n cael eu darparu a ble maent yn cael eu darparu. Nododd yr aelodau y byddai hyn yn cael ei drafod yn nes ymlaen yn y cyfarfod mewn perthynas â'r eitem ynghylch datblygu'r Cynllun Gwasanaethau Clinigol.  Nododd yr Aelodau y byddai'r cynllun yn gosod yr uchelgais ar gyfer y dyfodol a'r gwaith y gellid ei wneud gyda phartneriaid ar aildrefnu’r GIG ar gyfer y dyfodol. 

Llongyfarchodd y Cadeirydd yn gyhoeddus yr holl Nyrsys a gafodd eu henwebu ac a oedd wedi ennill gwobrau’r Coleg Nyrsio Brenhinol a gynhaliwyd ddiwedd mis Mehefin 2023.  Dywedodd y Cadeirydd fod hyn yn gyflawniad gwych gan y staff Nyrsio ac ychwanegodd ei fod yn edrych ymlaen at wahodd staff i Sesiwn Datblygu'r Bwrdd ym mis Awst er mwyn i’r Bwrdd allu diolch iddynt yn bersonol.  Nododd yr aelodau fod y cyflawniad hwn wedi'i gydnabod gan Gadeiryddion Byrddau Iechyd ledled Cymru. 

Dywedodd y Cadeirydd fod y rhestr fer ar gyfer yr Aelod Cyfreithiol Annibynnol a'r Is-Gadeirydd wedi digwydd yn ddiweddar, gyda chyfweliadau ar gyfer y ddwy swydd wedi'u cynllunio ar gyfer wythnos gyntaf mis Medi. 

Mewn perthynas â phen-blwydd y GIG yn 75 oed, dywedodd S Blackburn mai'r Bwrdd Iechyd oedd prif faes ffocws y BBC a ddarlledodd yn fyw o Ysbyty Brenhinol Morgannwg ar ddiwrnod y pen-blwydd.  Soniodd yr aelodau bod y cyfle hwn wedi’i ddefnyddio i ddathlu'r cerrig milltir a oedd yn cael eu nodi, yn ogystal â siarad am yr heriau a wynebir ar draws ystod eang o wasanaethau.  Diolchodd y Cadeirydd i'r holl staff a gymerodd ran yn ystod y cyfnod hwn. 


	Penderfyniad:


4.1.1
	NODODD y Bwrdd yr adroddiad a CHYMERADWYWYD Gosod y Sêl Gyffredin.

Cofnodion Gweithredu

Cyfeiriodd y Cadeirydd at gofnod yn y Cofnodion Gweithredu a oedd yn ymwneud â'r drafodaeth a gynhaliwyd yng nghyfarfod y Bwrdd ym mis Mai ynghylch Cyfradd Fras Marwolaethau mewn Ysbytai a'r penderfyniad a wnaed i gyfeirio'r mater hwn i'w drafod ymhellach yn y Pwyllgor Ansawdd a Diogelwch.  Cadarnhaodd C Donoghue fod trafodaeth fanwl wedi'i chynnal yn y Pwyllgor Ansawdd a Diogelwch a gynhaliwyd ar 25 Gorffennaf 2023 a rhoddwyd sicrwydd i'r Aelodau bod camau'n cael eu cymryd i adolygu'r data. 
 

	Penderfyniad:

4.2
















































Penderfyniad:
	NODWYD y Cofnodion Gweithredu. 

Adroddiad y Prif Weithredwr

Cyflwynodd P Mears yr adroddiad ac amlygodd y materion allweddol i sylw'r Bwrdd. Nododd yr aelodau fod y Bwrdd Iechyd yn dal i fod wedi ei uwchgyfeirio ar gyfer y meysydd a amlygwyd a'u bod yn aros am adborth ffurfiol yn dilyn cyfarfod tridarn diweddar.  Nododd yr Aelodau y byddai adborth yn cael ei rannu gyda'r Aelodau ar ôl ei dderbyn. 

Rhoddwyd diweddariad i'r aelodau mewn perthynas â datblygiad Parc Iechyd Llantrisant a nodwyd bod yr arian cyfalaf angenrheidiol bellach wedi'i dderbyn gan Lywodraeth Cymru er mwyn gallu sefydlu tîm y prosiect.  Nododd yr aelodau fod Bwrdd Rhaglen wedi'i gynnal yn ddiweddar, dan gadeiryddiaeth L Thomas a oedd wedi'i henwebu fel cynrychiolydd yr Aelodau Annibynnol ar gyfer y prosiect hwn. Nododd yr aelodau fod cynghorydd allanol wedi'i benodi a’i fod eisoes wedi symud ymlaen i gam nesaf y cynllunio.  Dywedodd P Mears fod cynlluniau’n cael eu datblygu i gyflwyno rhywfaint o gapasiti diagnostig dros dro ar y safle tua diwedd y flwyddyn ariannol hon ac ychwanegodd fod trafodaethau’n cael eu cynnal gyda Bwrdd Iechyd Prifysgol Caerdydd a’r Fro mewn perthynas â benthyca Sganiwr MRI Symudol, a thrafodaethau’n parhau gyda Byrddau Iechyd Caerdydd a’r Fro ac Aneurin Bevan ynglŷn â defnyddio gwasanaethau rhanbarthol i’r Parc Iechyd yn y dyfodol.  Dywedodd J Sadgrove ei bod yn teimlo’n galonogol o glywed am y cynnydd sy'n cael ei wneud o ran datblygu Parc Iechyd Llantrisant ac ychwanegodd ei bod yn ddiddorol clywed darpar ymgeiswyr am swyddi Meddygon Ymgynghorol yn siarad mor frwd wrth drafod sut y gallent helpu i lunio’r gwasanaethau a ddarperir, sy’n dangos y pŵer oedd gan y trawsnewidiad hwn o ran denu adnoddau i’r Bwrdd Iechyd. 

Soniodd yr aelodau am y newyddion cadarnhaol fod gwasanaeth Tŷ Llidiard bellach wedi’i isgyfeirio gan Bwyllgor Gwasanaethau Iechyd Arbenigol Cymru i Lefel 2. Dywedodd J Sadgrove fod y gwasanaeth yn edrych ac yn teimlo’n wahanol ac ychwanegodd fod y data’n dangos gwahaniaeth o ran y math o ofal a’r ffordd yr oedd gofal yn cael ei roi mewn cydweithrediad â’r defnyddwyr gwasanaeth ifanc, a oedd yn gadarnhaol iawn i’w weld, a diolchodd i L Edwards am ei harweiniad yn y maes hwn.  Nododd yr aelodau fod y Tîm wedi cael gwahoddiad i fynychu cyfarfod Bwrdd mis Medi i rannu diweddariad ar y gwaith a wnaed hyd yma. Adleisiodd D Jouvenat y sylwadau a wnaed a'r gwelliannau a wnaed gan staff y gwasanaeth hwn. 

Dywedodd P Mears y byddai Cam 2 y broses ymgynghori ar y newidiadau i'r Model Gweithredu yn digwydd yn ystod yr ychydig wythnosau nesaf yn dilyn trafodaethau a gynhaliwyd gyda Chyfarwyddwyr Gweithredol a Grwpiau Gofal ynghylch adolygu strwythurau.  Nododd yr aelodau y byddai nifer fawr o staff yn cael eu heffeithio gan y newidiadau a gaiff eu gwneud. 

Dywedodd J Sadgrove ei bod wedi mynychu'r gynhadledd ICTM gyntaf yn ddiweddar ac roedd yn falch o weld y gwelliannau sy'n cael eu gwneud ar draws y sefydliad a oedd angen eu cydnabod. 

NODWYD yr adroddiad.  


	5.
	CYFLAWNI EIN CYNLLUN 

	
	

	
	

	5.1
	Dangosfwrdd Perfformiad Integredig – Rhan 1 

Cyflwynodd L Prosser yr adroddiad a dywedodd mai dyma'r tro cyntaf i dargedau gael eu gosod yn erbyn targedau perfformiad newydd GIG Cymru ar gyfer 2023/2024 ac ychwanegodd fod yr adroddiad perfformiad wedi'i addasu i adlewyrchu hyn.   Dywedodd L Prosser ei bod wedi gofyn am adroddiad a oedd yn egluro'r gwahaniaethau ac ychwanegodd y byddai'n rhannu hwnnw gyda'r Aelodau unwaith y byddai wedi'i dderbyn.  

Cafwyd diweddariad gan G Hughes mewn perthynas â metrigau perfformiad allweddol.  Nododd yr aelodau fod gwelliant sylweddol i'w weld mewn perthynas â Pherfformiad CAMHS, bod gwelliant parhaus i'w weld mewn perthynas â throsglwyddo ambiwlansys, bu gwelliant mewn perfformiad pedair awr a gostyngiad yn nifer y cleifion sy'n aros dros 12 awr am driniaeth.  Nododd yr aelodau fod angen rhagor o waith mewn perthynas â gwella amseroedd ymateb coch a nodwyd bod gwaith yn cael ei wneud gyda Ymddiriedolaeth Gwasanaethau Ambiwlans Cymru (WAST) i sicrhau bod ymatebion mwy amserol yn eu lle. 

Mewn perthynas â Gofal wedi'i Gynllunio, roedd y gostyngiad yn nifer y cleifion sy'n aros hiraf yn parhau i wella, gyda 4200 o gleifion yn aros ym mis Mehefin.  Nododd yr aelodau fod y sefyllfa a ragwelwyd ar gyfer mis Gorffennaf yn dangos gwelliant pellach.  Mewn perthynas â Chanser, roedd perfformiad wedi sefydlogi, gyda ffocws allweddol yn cael ei roi ar wella perfformiad ym maes Gastroberfedd Isaf, Gynaecoleg ac Wroleg. 

Rhoddodd G Dix ddiweddariad mewn perthynas â pherfformiad Ansawdd a dywedodd nad oedd y Tîm wedi cael gwybod eto am y metrigau Ansawdd a Diogelwch Cenedlaethol a oedd yn cael eu llunio fel rhan o weithrediad y Ddeddf Ansawdd.  Dywedodd G Dix y byddai angen cynnwys data mewn perthynas â Gweithio i Wella yn adroddiad mis Medi ac ychwanegodd fod trafodaeth fanwl wedi'i chynnal mewn perthynas â'r Dangosfwrdd Ansawdd yng nghyfarfod diweddar y Pwyllgor Ansawdd a Diogelwch.

Cyfeiriodd G Dix at dudalen 24 yr adroddiad a oedd yn rhoi diweddariad mewn perthynas â metrigau Heintiau, Atal a Rheoli a dywedodd wrth yr Aelodau fod y Tîm yn olrhain perfformiad o'r flwyddyn a aeth heibio wrth aros am y trywydd ar gyfer 2023/2024 gan Lywodraeth Cymru.  Nododd yr aelodau fod rhai pryderon mewn perthynas â nifer y cleifion mewnol â heintiau e-coli a nodwyd bod y Tîm Heintiau, Atal a Rheoli yn cynnal adolygiad manwl o'r sefyllfa. 

Rhoddodd L Edwards ddiweddariad i'r Aelodau ar berfformiad Strôc a dywedodd fod trafodaeth fanwl ar Strôc wedi'i chynnal yng nghyfarfod diweddar y Pwyllgor Ansawdd a Diogelwch.  Nododd yr aelodau fod cyllid wedi'i dynnu'n ôl yn ddiweddar mewn perthynas â'r gwasanaeth Rhyddhau Cynnar â Chymorth a nodwyd bod y Tîm wedi cynnal adolygiad o'r gwasanaeth cyfan i sicrhau ei fod yn cael ei ailstrwythuro i gynnwys yr ôl troed CTM cyfan.   Nododd yr aelodau fod Bwrdd Rhaglen Strôc wedi’i sefydlu, bod gwaith yn parhau i gael ei wneud mewn perthynas â chleifion yn cyflwyno eu hunain yn Ysbyty Brenhinol Morgannwg, roedd heriau’n parhau mewn perthynas â derbyniadau pedair awr i wely strôc a sicrhau bod cleifion yn cael eu gweld gan Feddyg Ymgynghorol o fewn 24 awr i gael eu derbyn i’r ysbyty.  

Rhoddodd H Daniel ddiweddariad i'r Aelodau mewn perthynas â pherfformiad y Gweithlu a dywedodd fod trafodaethau manwl yn cael eu cynnal yn y Pwyllgor Pobl a Diwylliant am y gweithgaredd hwn.  Nododd yr aelodau fod salwch yn parhau ar 7% ac nad oedd y lefelau wedi dychwelyd i’r lefel cyn covid, roedd lefelau uchel o straen a phryder yn parhau i fod yn rheswm allweddol dros absenoldeb salwch.  Mewn perthynas â recriwtio a chadw, roedd trosiant Nyrsio a Bydwreigiaeth wedi dechrau sefydlogi, roedd Addysg Gwella Iechyd Cymru yn cynorthwyo'r Bwrdd Iechyd mewn perthynas â Chynllun Cadw Cymru sy'n ystyried y cynllun gweithlu hirdymor a gyhoeddwyd yn ddiweddar gan GIG Lloegr.  Nododd yr aelodau fod gwelliannau i'w gweld mewn perthynas â chydymffurfio â hyfforddiant Statudol a Gorfodol, gyda'r perfformiad presennol yn 75%. 

Croesawodd J Sadgrove y newidiadau a wnaed i'r dangosfwrdd a'r wybodaeth ychwanegol a oedd wedi'i chynnwys, a dywedodd, er ei bod yn gwerthfawrogi nad oedd yr holl dargedau wedi'u cynnwys hyd yn hyn, ei bod yn cofio trafodaeth a gynhaliwyd mewn Sesiwn Datblygu Bwrdd blaenorol y byddai targedau a oedd yn fwy penodol i'r Bwrdd Iechyd yn cael eu cynnwys yn ogystal â thargedau cenedlaethol.  Croesawodd J Sadgrove gynnwys nifer o dargedau gofal sylfaenol cenedlaethol a nododd y gwelliant a welwyd ym mherfformiad CAMHS.  Anogodd J Sadgrove ei chydweithwyr i fonitro perfformiad CAMHS yn agos, a oedd wedi bod yn eithaf amrywiol yn y gorffennol. Cadarnhaodd L Prosser y byddai'r adroddiad Perfformiad yn cynnwys metrigau perfformiad mwy lleol o fis Medi ymlaen. 

Cyfeiriodd P Roseblade at frechiadau ffliw a dywedodd y byddai rhywbryd yn ddefnyddiol i'r Bwrdd ddeall ymateb y staff o ran sicrhau eu bod yn cael brechiad ffliw.  Cyfeiriodd P Roseblade hefyd at dudalen 6 yr adroddiad sy’n cyfeirio at fynediad at driniaeth ddeintyddol ac ychwanegodd ei bod yn credu y cytunwyd mewn cyfarfod Bwrdd blaenorol y byddai'r Aelodau'n cael gwybodaeth am y galw am driniaethau deintyddol fel bod modd rhoi’r wybodaeth sydd yn yr adroddiad yn ei gyd-destun. 

Dywedodd P Roseblade ei bod yn siomedig o glywed bod cyllid ar gyfer Rhyddhau Cynnar â Chymorth y Gwasanaethau Strôc wedi'i dynnu'n ôl. Dywedodd P Mears fod hwn yn fater cenedlaethol ac ychwanegodd y byddai angen i'r Bwrdd Iechyd edrych yn greadigol ar hyn mewn perthynas â chyfleoedd gweithlu. 

Dywedodd P Roseblade, er bod y gwelliannau a welwyd mewn perthynas â pherfformiad trosglwyddo y gwasanaeth ambiwlans o fewn CTM wedi'u cydnabod gan Brif Gomisiynydd y Gwasanaethau Ambiwlans yn y Pwyllgor Archwilio a Risg a gynhaliwyd yn ddiweddar, ei bod yn siomedig nad oedd y gwelliant hwn yn cyfateb i berfformiad ledled Cymru.  Dywedodd P Mears efallai y bydd angen cynnal trafodaeth o safbwynt comisiynu gyda Phrif Gomisiynydd y Gwasanaethau Ambiwlans ynghylch beth oedd y cynllun gwella mewn perthynas â rhyddhau coch, a oedd i'w weld yn amrywio fesul ardal Awdurdod Lleol.  Dywedodd y Cadeirydd y byddai'n croesawu trafodaeth gydag Ymddiriedolaeth Gwasanaethau Ambiwlans Cymru ar y mater hwn, o ystyried y swm sylweddol o waith a oedd wedi'i wneud gan staff y Bwrdd Iechyd i wella amseroedd trosglwyddo ambiwlansys. 

Dywedodd P Mears fod y gwelliannau sylweddol a wnaed mewn perthynas â pherfformiad gofal brys a gofal wedi'i gynllunio wedi'u cydnabod gan y Bwrdd Arweinyddiaeth ac estynnodd ei ddiolch i G Hughes a'i Dimau am y gwaith sy'n cael ei wneud i wella perfformiad.  Dywedodd P Mears fod y Bwrdd Iechyd yn eithriad sylweddol o'i gymharu â gweddill Cymru mewn perthynas â diagnosteg, yn enwedig Uwchsain, a gofynnodd i G Hughes dynnu sylw at y gwaith sy'n cael ei wneud i fynd i'r afael â hyn. Mewn ymateb, dywedodd G Hughes wrth yr Aelodau fod buddsoddiad sylweddol wedi'i wneud mewn adnoddau ychwanegol ar gyfer Uwchsain Anobstetrig a nododd fod y rhestr aros bellach wedi gostwng o 9000 i 7500 o gleifion yn aros dros 8 wythnos am driniaeth, gyda rhagfynegiad o 800 o gleifion y mis yn dod oddi ar yr ôl-groniad.  Nododd yr aelodau y byddai ôl-groniad MRI y cleifion sy'n aros dros 8 wythnos yn gostwng o dan 1000 o gleifion am y tro cyntaf. 

Mewn perthynas â'r cwestiwn a godwyd gan P Roseblade ynghylch gwasanaethau deintyddol, dywedodd G Hughes fod hwn yn faes ffocws, gyda 12,000 o gleifion ar y rhestr aros am Ddeintydd y GIG ar hyn o bryd.  Nododd yr aelodau fod y newidiadau i Gontractau Deintyddol wedi cael effaith sylweddol ar y sefyllfa.  Dywedodd G Hughes y bydd Practis Deintyddol newydd â thair cadair yn agor yn ardal Pen-y-bont ar Ogwr ym mis Hydref gydag ail Bractis Deintyddol tair cadair i fod i agor ym Mhen-y-bont ar Ogwr yn ystod chwarter 4. Dywedodd G Hughes, er bod capasiti newydd yn cael ei wireddu, roedd hwn yn parhau i fod yn faes ffocws i'r Bwrdd Iechyd. 

Cyfeiriodd I Wells at Orthopaedeg Dilynol Na Chawsant eu Trefnu a gofynnodd am eglurder ynghylch pa gamau oedd yn cael eu cymryd i fynd i'r afael â'r sefyllfa a phryd y rhagwelid gwelliannau.  Dywedodd G Hughes fod Ymgynghorwyr yn cynnal dilysiad parhaus o'u rhestrau er mwyn penderfynu a oedd angen apwyntiad dilynol ar gleifion o hyd, gyda chyfran fawr o gleifion yn cael eu symud i apwyntiad dilynol ar gais y claf. Awgrymodd G Hughes fod trywydd Gwelliant Apwyntiadau Dilynol Na Chawsant eu Trefnu ar gyfer Orthopaedeg yn cael ei gyflwyno i gyfarfod o'r Pwyllgor Cynllunio, Perfformiad a Chyllid yn y dyfodol.

Penderfyniad:
	
NODWYD yr adroddiad.

Dangosfwrdd Perfformiad Integredig – Perfformiad Ariannol 

Cyflwynodd S May yr adroddiad i'r Aelodau a oedd yn tynnu sylw at ddirywiad mewn perfformiad ariannol ym Mis 3, gan adael amrywiad anffafriol o £2.4m.  Nododd yr aelodau pe bai'r perfformiad hwn yn parhau drwy gydol y flwyddyn byddai hyn yn arwain at amrywiant anffafriol o rhwng £9m a £10m a oedd yn peri pryder.  Dywedodd S May fod rheolaethau ariannol gwell wedi'u rhoi ar waith i fynd i'r afael â hyn.  Mewn perthynas ag arbedion, nododd yr Aelodau mai'r rhagolwg cyflawni ar hyn o bryd oedd £21.8m, a oedd £5.5m yn fyr o'r targed a osodwyd yn y cynllun. Dywedodd S May fod Llywodraeth Cymru wedi gofyn i'r Bwrdd Iechyd ystyried dulliau o ostwng y diffyg o £79.6m a ragwelwyd ar hyn o bryd 10%/20%/30% ymhellach a dywedodd fod gwaith yn mynd rhagddo i weld beth fyddai effaith hyn. Dywedodd S May, o ystyried y diffyg cymorth ariannol strategol i fynd i'r afael â'r diffyg a gynlluniwyd, ei bod yn debygol y byddai angen i'r Bwrdd Iechyd gyflwyno mesurau rheoli arian yn ystod rhan olaf y flwyddyn.  

Dywedodd P Mears fod penderfyniadau anodd wedi'u gwneud mewn perthynas â rheoli costau, yn enwedig mewn perthynas â recriwtio staff anghlinigol ac ychwanegodd fod angen cydnabod bod hon yn her arall y gofynnwyd i staff ei rheoli.  Dywedodd P Mears, er y gellir cydnabod yr heriau a wynebir, fod y Bwrdd Iechyd yn dal yn ymrwymedig i gyflawni ei gynllun ariannol ac yn parhau i ganolbwyntio ar y gwaith cadarnhaol sy'n cael ei wneud yn y sefydliad a'r buddsoddiadau sy'n cael eu gwneud i wella gofal i gleifion, er enghraifft, Llawfeddygaeth Roboteg.  

Mewn ymateb i gwestiwn a godwyd gan P Roseblade ynghylch a oedd disgwyl ym Mis 3 i arbedion gael eu cyflawni ar sail llinell syth, dywedodd S May bod y tîm wedi bod yn ofalus i beidio ôl-lwytho gan y byddai hyn yn creu problem yn rhan olaf y flwyddyn. 

Dywedodd D Hurford fod y Tîm Gweithredol yn cydnabod difrifoldeb y sefyllfa'n llawn a dywedodd fod angen cynnal gwasanaethau lle bynnag y bo modd. 

Dywedodd C Donoghue ei bod yn llwyr gydnabod difrifoldeb y sefyllfa a'r anhawster wrth reoli'r neges hon i staff pan oeddem eisoes yn gofyn cymaint ohonynt.  Dywedodd C Donoghue ei bod yn bwysig bod y Bwrdd Iechyd yn parhau i weithredu'r Prosiectau Gwella Ansawdd a'r newidiadau yn y ffordd y mae'r Bwrdd Iechyd yn darparu ei wasanaethau.  Dywedodd P Mears y gellid defnyddio’r sefyllfa heriol hon fel catalydd i gyflymu peth o’r gwaith gwella gwasanaeth a mentrau o ystyried bod y Bwrdd Iechyd ar hyn o bryd yn rhedeg model anghynaladwy o ofal ar draws ei holl wasanaethau, gyda ffocws gofynnol ar ofal y tu allan i’r ysbyty a’r gwaith sy'n cael ei wneud gan Iechyd y Boblogaeth. 

Roedd y Cadeirydd yn gwerthfawrogi'r cyfrifoldeb sylweddol oedd ar S May a'i thîm wrth geisio mynd i'r afael â'r heriau hyn ac ychwanegodd fod angen ymateb ar y cyd i helpu i reoli'r her ariannol wrth symud ymlaen.  Dywedodd y Cadeirydd fod trafodaeth wedi'i chynnal yn ddiweddar yn y Grŵp Arweinyddiaeth ar yr angen i ganolbwyntio hefyd ar yr agenda strategol tymor hwy.  

Diolchodd y Cadeirydd i S May a'r Tîm am y gwaith sylweddol sy'n cael ei wneud. 

NODWYD yr adroddiad. 

Diweddariad Cynllun Blynyddol 2023-2026 – Diweddariad Chwarter 1 

Cyflwynodd L Prosser yr adroddiad a oedd yn cynnwys yr 11 o fesurau gweinidogol a gyflwynwyd i Lywodraeth Cymru.  Nododd yr aelodau fod yr adroddiad hefyd yn nodi'r 5 maes yr oedd y Bwrdd Iechyd wedi gwneud buddsoddiad mewnol penodol ynddynt. 

Mewn ymateb i gwestiwn a godwyd gan P Roseblade ynghylch a oedd unrhyw dystiolaeth eto a oedd yr Hyb Llywio yn lleihau cludiadau, cadarnhaodd G Hughes fod tystiolaeth yn ei lle a dywedodd y byddai'n hapus i gyflwyno'r wybodaeth ddiweddaraf i gyfarfod o’r Pwyllgor Cynllunio, Perfformiad a Chyllid yn y dyfodol mewn perthynas â chynlluniau ehangu ar gyfer yr Hyb Llywio. 

Mewn ymateb i gwestiwn a godwyd gan I Wells ynghylch pryd y byddai targedau chwarter un yn cael eu cyflawni ar gyfer Hyb Attend Anywhere Ysbyty Maesteg, dywedodd L Prosser ei bod wedi gofyn i’r tîm ddweud pam roedd hyn wedi’i restru fel cyfyngiad o ystyried bod Adran Cleifion Allanol brysur yn gweithredu'n llawn yn Ysbyty Maesteg.  Dywedodd L Prosser y byddai'n cynnwys diweddariad yn iteriad nesaf yr adroddiad. 

NODWYD yr adroddiad. 

Diweddariad i'w gynnwys yn iteriad nesaf yr adroddiad ynghylch pam roedd cyflawniadau targedau Hyb Attend Anywhere Ysbyty Maesteg wedi'u rhestru fel cyfyngiad o ystyried bod Adran Cleifion Allanol brysur yn gweithredu'n llawn yn yr Ysbyty. 

LLYWODRAETHU, RISG A SICRWYDD

Diweddariad Statws Uwchgyfeirio

Nododd yr aelodau fod diweddariad ar Statws Uwchgyfeirio wedi'i gynnwys yn adroddiad y Prif Weithredwr.

Fframwaith Sicrwydd y Bwrdd 

Cyflwynodd C Hamblyn yr adroddiad a thynnodd sylw’r Aelodau at y materion allweddol. 

Gwnaeth P Roseblade sylwadau ar y gwelliannau a wnaed i'r adroddiad a oedd wedi helpu Aelodau'r Bwrdd i gael dealltwriaeth gliriach o'r sefyllfa.  

Gofynnodd P Roseblade am eglurder ynghylch a fyddai'r cynllun addasu i'r hinsawdd yn cael ei fonitro yn un o gyfarfodydd y Pwyllgor ac a fyddai datgarboneiddio yn cael ei ystyried mewn perthynas â datblygu Parc Iechyd Llantrisant. Dywedodd L Prosser y byddai'r gwaith o gyflawni'r cynllun addasu i'r hinsawdd yn cael ei fonitro gan y Grŵp Cynaliadwyedd.  Cadarnhaodd P Mears y byddai’r Bwrdd Iechyd yn ceisio manteisio i’r eithaf ar gyfleoedd posibl safle Parc Iechyd Llantrisant mewn perthynas â datgarboneiddio ac ychwanegodd fod gwaith yn cael ei wneud gyda chydweithwyr yn yr Awdurdod Lleol i archwilio’r potensial ar gyfer safle cyfan Ysbyty Brenhinol Morgannwg, gan gynnwys y Parc Iechyd, i'w bweru'n gyfan gwbl gan Fferm Solar. 

CYMERADWYWYD Fframwaith Sicrwydd y Bwrdd. 

	
6.3
	
Adroddiadau Crynhoi Pwyllgorau’r Bwrdd a Grwpiau Cynghori


	6.3.1
	Adroddiad Crynhoi’r Grŵp Cynghori Clinigol

Cyflwynodd S Bolt yr adroddiad a thynnodd sylw Aelodau’r Bwrdd at y meysydd allweddol. 

Dywedodd P Mears fod yr adroddiad yn amlygu’n glir yr heriau sy’n cael eu hwynebu mewn perthynas â llesiant a’r angen i gefnogi staff mewn amserau heriol ac ychwanegodd y byddai angen cynnal trafodaethau gyda Thimau unigol ynghylch pa gymorth sydd ei angen arnynt mewn perthynas ag iechyd a lles staff.  Dywedodd H Daniel fod angen ymagwedd fwy systemig at gymorth lles ac ychwanegodd, er bod ystod o wasanaethau wedi'u sefydlu i gefnogi staff, dim ond tîm bach oedd ar waith i gyflawni hyn.  Nododd yr aelodau fod hyfforddiant ar gyfer rheolwyr yn cael ei archwilio i roi'r sgiliau angenrheidiol iddynt gefnogi staff yn llawn gyda'u gofynion lles.  Dywedodd H Daniel y byddai'r mater hwn yn cael ei drafod ymhellach mewn Sesiwn Datblygu Bwrdd yn y dyfodol ac ychwanegodd y byddai'n hapus i fynychu cyfarfod o'r Grŵp Cynghori Clinigol yn y dyfodol i drafod y gwaith sy'n cael ei wneud mewn perthynas â Gwasanaethau Lles. 


	Penderfyniad:

6.3.2















Penderfyniad:

	NODWYD yr adroddiad.

Adroddiad Crynhoi’r Pwyllgor Digidol a Data 

Cyflwynodd I Wells yr adroddiad a rhoddodd ddiweddariad i'r Aelodau ar yr eitemau sydd wedi'u cynnwys yn yr adran Rhybudd/Uwchgyfeirio. 

Rhoddodd S Morris ddiweddariad i'r Aelodau mewn perthynas â phroblemau adnoddau a brofwyd yn y Tîm Llywodraethu Gwybodaeth a dywedodd fod penodiad llwyddiannus wedi'i wneud yn ddiweddar i rôl Pennaeth Llywodraethu Gwybodaeth a fyddai'n helpu i fynd i'r afael â'r argymhellion yng Nghynllun Gweithredu Swyddfa'r Comisiynydd Gwybodaeth. Nododd yr Aelodau eu bod yn aros am adborth o'r cyfarfod adolygu a gynhaliwyd gyda Swyddfa'r Comisiynydd Gwybodaeth mewn perthynas â'r cynnydd a wnaed yn erbyn y cynllun gweithredu.  Nododd yr Aelodau, o ganlyniad i'r cyllid a ddyrannwyd, bod y Tîm yn gallu diogelu swyddi o fewn Llywodraethu Gwybodaeth a Seiberddiogelwch. 

NODWYD yr adroddiad. 

	6.3.3
	Adroddiad Crynhoi’r Pwyllgor Ansawdd a Diogelwch 

Cyflwynodd J Sadgrove Adroddiad Crynhoi’r cyfarfod a gynhaliwyd ar 24 Mai 2023 i’r Aelodau a oedd yn cynnwys un maes cadarnhaol i’w uwchgyfeirio i’r Bwrdd a oedd yn ymwneud ag Uwch Nyrs o’r Gwasanaeth Imiwneiddio Arbenigol a oedd wedi derbyn gwobr Cyflawniad Oes am ystod o fentrau’n gysylltiedig â brechiadau.

Rhoddodd C Donoghue ddiweddariad llafar i’r Aelodau o gyfarfod y Pwyllgor Ansawdd a Diogelwch a gynhaliwyd ar 25 Gorffennaf 2023.  Nododd yr aelodau y cynhaliwyd trafodaeth ar Ddata Marwolaethau Crai; Dilyniannau Offthalmoleg Na Chawsant eu Trefnu (cleifion â Chlefyd Macwlaidd); pwysau cynyddol o fewn yr Uned Asesu Meddygon Teulu yn Ysbyty'r Tywysog Siarl a oedd wedi arwain at adolygiad o'r gweithlu; hyfforddiant gorfodol ac argaeledd hyfforddiant CPR yn benodol; tynnu cyllid yn ôl o gymorth Seicoleg Niwro ar gyfer cleifion Strôc; a'r pryderon ynghylch cyflenwadau annigonol o hylif diheintio o fewn Endosgopi. 

Mewn perthynas â'r problemau a fu o ran hylif diheintio o fewn Endosgopi, dywedodd G Hughes y bu problem Sicrhau Ansawdd a oedd wedi effeithio ar y DU gyfan ac Ewrop, ac wedi effeithio'n arbennig ar nifer o Fyrddau Iechyd yng Nghymru.  Nododd yr aelodau fod gwaith wedi'i wneud ar y cyd â Byrddau Iechyd cyfagos i liniaru risgiau a nodwyd bod yn rhaid arbed stoc dros nifer o ddyddiau a oedd wedi cyfyngu ar nifer yr Endosgopau y gellid eu cyflawni, a oedd wedi effeithio ar tua 50 o gleifion lle y bu oedi i’w diagnosteg. Nododd yr aelodau y bu cynnydd diweddar yn y cyflenwad hylif a oedd wedi datrys pwysau’r dyfodol agos.  

Tynnodd C Donoghue sylw at ddau faes cadarnhaol o uwchgyfeirio a oedd yn ymwneud ag isgyfeirio Tŷ Llidiard a stori Gwrando a Dysgu a dderbyniwyd gan y Tîm Therapi Iaith a Lleferydd a oedd yn ymwneud â’r Rhaglen Blociau Adeiladu ar gyfer Cyfathrebu a oedd yn hynod ddylanwadol ac ysbrydoledig.  


	Penderfyniad:
	NODWYD yr adroddiad. 


	6.3.4
	Adroddiad Crynhoi’r Pwyllgor Cynllunio, Perfformiad a Chyllid

Cyflwynodd C Donoghue yr adroddiad a thynnodd sylw at y ddau fater i'w huwchgyfeirio at Aelodau'r Bwrdd. Roedd un mater yn uwchgyfeiriad cadarnhaol a oedd yn ymwneud ag Arolwg ac Arolygiad Concrid Awyredig Awtoclafiedig Cydnerth (RAAC) a ddaeth i'r casgliad nad oedd unrhyw dystiolaeth o estyll RAAC yn unrhyw un o'r eiddo a archwiliwyd o fewn y Bwrdd Iechyd. Roedd yr ail faes ar gyfer uwchgyfeirio yn ymwneud â sefyllfa Cyllid Mis 2. 


	Penderfyniad:
	NODWYD yr adroddiad.


	6.3.5
	Adroddiad Crynhoi’r Pwyllgor Archwilio a Risg Cyrff sy’n Lletya

Cyflwynodd P Roseblade yr adroddiad a thynnodd sylw at un maes uwchgyfeirio cadarnhaol i Aelodau'r Bwrdd a oedd yn ymwneud â'r ymdrech sy’n cael ei wneud gan Fwrdd Iechyd Prifysgol Cwm Taf Morgannwg i wella'r sefyllfa mewn perthynas â Pherfformiad Trosglwyddo Ambiwlansys. 


	Penderfyniad:

6.4
	NODWYD yr adroddiad.

ADRODDIAD BLYNYDDOL A CHYFRIFON 2022-2023 

	
	

	
	

	6.4.1
	Adroddiad Blynyddol a Chyfrifon BIPCTM 2022-23 - Adroddiad Unedig

Cyflwynodd C Hamblyn yr Adroddiad Blynyddol a Chyfrifon ar gyfer 2022-23 a dywedodd wrth yr Aelodau fod yr adroddiad wedi’i gymeradwyo yn y Pwyllgor Archwilio a Risg a gynhaliwyd ar 26 Gorffennaf 2023. Nododd yr aelodau y byddai'r adroddiad yn cael ei gyflwyno, pe bai'r Bwrdd yn ei gymeradwyo, i Archwilio Cymru yn ddiweddarach heddiw i'r Archwilydd Cyffredinol ei lofnodi, ac yna'n cael ei osod gan y Senedd.

Darparodd S May ddiweddariad mewn perthynas â’r Cyfrifon a dywedodd bod fersiwn terfynol y Cyfrifon wedi cael eu hadolygu gan y Pwyllgor Archwilio a Risg ar 26 Gorffennaf 2023.  Nododd yr aelodau nad oedd y Bwrdd Iechyd wedi cyflawni ei ddyletswydd statudol i aros o fewn ei derfyn adnoddau refeniw dros y cyfnod o dair blynedd a oedd yn orwariant o £24.5m ac nid oedd y Bwrdd Iechyd ychwaith yn gallu llunio cynllun cytbwys a olygodd na fu modd i Lywodraeth Cymru gymeradwyo’r cynllun. Roedd Archwilydd Cyffredinol Cymru wedi cyhoeddi barn ddiamod ar reoleidd-dra yn y dystysgrif archwilio yn seiliedig ar y ffeithiau hyn ac wedi adrodd i’r Senedd fod y Bwrdd Iechyd wedi methu â chyflawni’r ddyletswydd o gael Cynllun Tymor Canolig Integredig tair blynedd cymeradwy. 



	6.4.2





6.4.3

















Penderfyniad:
	Sefydliadau sy’n Lletya - Datganiadau a Chyfrifon Llywodraethu 2022-23 

Nododd yr aelodau fod y rhain wedi’u derbyn a’u nodi yn y Pwyllgor Archwilio a Risg a gynhaliwyd ar 26 Gorffennaf 2023. 

Adroddiad ynghylch yr Archwiliad o’r Datganiadau Ariannol (ISA 260) (gan gynnwys y Llythyr o Gynrychiolaeth a Barn yr Archwiliwr)

Diolchodd M Jones i S May am roi diweddariad trylwyr ar y sefyllfa bresennol a chadarnhaodd fod yr Archwilydd Cyffredinol i fod i lofnodi ac ardystio'r cyfrifon ddydd Gwener 29 Gorffennaf, yn amodol ar gymeradwyaeth y Bwrdd.  Ychwanegodd M Jones y byddai'r archwiliad o'r cyfrifon yn parhau ar agor tan hynny a chadarnhaodd fod S May wedi dweud y byddai'n hapus i lofnodi'r cyfrifon yn hyn o beth. Nododd yr Aelodau ei bod yn debygol y byddai’r Cyfrifon yn cael eu gosod gan y Senedd ddydd Llun 31 Gorffennaf 2023 a nodwyd bod Llywodraeth Cymru fel arfer yn cyhoeddi datganiad i’r wasg mewn perthynas â chyfrifon Iechyd ar ôl iddynt i gyd gael eu gosod. 

Diolchodd y Cadeirydd i'r Timau Cyllid a Llywodraethu am yr ymdrech sylweddol a wnaed i gynhyrchu'r Adroddiad Blynyddol a Chyfrifon. Diolchodd hefyd i Archwilio Cymru am y swm sylweddol o waith yr oeddent wedi'i wneud yn ystod y broses. 

· CYMERADWYO Adroddiad Blynyddol a Chyfrifon Bwrdd Iechyd Prifysgol Cwm Taf Morgannwg ar gyfer 2022-23 i'w cyflwyno ymlaen i Lywodraeth Cymru.
· CYMERADWYO'R Llythyr Cynrychiolaeth (wedi'i gynnwys yn ISA 260 – Eitem Agenda 6.4.3)
· AWDURDODI'R Cadeirydd, y Prif Weithredwr a'r Cyfarwyddwr Gweithredol Cyllid i lofnodi (cymhwysir llofnodion electronig) adrannau perthnasol yr Adroddiad Blynyddol a Chyfrifon a'r Llythyr Cynrychiolaeth ar ran Bwrdd Iechyd Prifysgol Cwm Taf Morgannwg.
· NODI’R Datganiadau Llywodraethu a'r Cyfrifon a dderbyniwyd oddi wrth Sefydliadau sy’n Lletya y Bwrdd Iechyd (6.4.2).
· NODI y bydd cyflwyniad ffurfiol yn y Cyfarfod Cyffredinol Blynyddol ym mis Medi 2023, ac ar ôl hynny caiff ei gyhoeddi ar wefan Bwrdd Iechyd Prifysgol Cwm Taf Morgannwg.

	
	

	7.

7.1





	CYNLLUNIO STRATEGOL 

CTM 2030: Ein Hiechyd, Ein Dyfodol

Cyflwynodd L Prosser yr adroddiad a thynnodd sylw’r Aelodau at y materion allweddol. 

Cyfeiriodd y Cadeirydd at yr agenda Ymhellach yn Gyflymach a mynegodd bryder mewn perthynas â phroblemau a brofwyd mewn perthynas â darparu adnoddau i'r prosiect.  Dywedodd y Cadeirydd, os nad oes adnoddau ar gael, efallai y bydd angen i'r Bwrdd Partneriaethau Rhanbarthol ystyried y gwaith yr oedd yn ei wneud ar hyn o bryd i benderfynu a ellid ailgyfeirio adnoddau i gefnogi'r agenda Ymhellach yn Gyflymach. 
 
Dywedodd P Mears y byddai'r Bwrdd Iechyd yn cyfarfod â chydweithwyr yn yr Awdurdod Lleol ym mis Medi i drafod y cyfyngiadau ariannol oedd ar bob sefydliad ac a oedd unrhyw gyfleoedd i gydweithio'n agosach o fewn rhai meysydd gwaith ac o bosibl integreiddio gwasanaethau.  Nododd yr aelodau y byddai hon yn rhaglen newid sylweddol a fyddai'n gofyn am gapasiti ychwanegol gan staff yn ogystal â chyflawni eu prif rolau a nodwyd bod angen creu capasiti er mwyn cyflawni strategaethau hirdymor. 

Mewn ymateb i gwestiwn a godwyd gan P Roseblade ynghylch a oedd Cynllun Gweithredu’r Sefydliad Angori a’r Cynllun Gweithredu Economi Sylfaenol yn dal yn eu lle, cadarnhaodd P Daniels, er bod enw’r cynllun gweithredu wedi newid, fod gwaith yn dal i gael ei wneud yn y meysydd hyn, a oedd bellach wedi cael eu hymgorffori mewn un cynllun gweithredu. 

Cyfeiriodd I Wells at y diweddariad a ddarparwyd yn yr adroddiad ynghylch prentisiaethau a dywedodd bod angen i’r Bwrdd Iechyd wneud cais am y cynlluniau hyn yn fuan gan mai dyma’r amser yr oedd ceisiadau i brifysgolion yn cael eu gwneud a gofynnodd a oedd y Bwrdd Iechyd yn gwneud defnydd llawn o’r cyfleoedd hyn.   Dywedodd H Daniel fod gan y Bwrdd Iechyd academi prentisiaethau ar waith erbyn hyn ac ychwanegodd fod y Bwrdd Iechyd yn gweithio'n agos gyda phartneriaid, gan gynnwys Prifysgol De Cymru a cholegau lleol.  Awgrymodd H Daniel efallai y byddai Aelodau'r Bwrdd yn dymuno cael trafodaeth fanylach ar y mater hwn mewn cyfarfod yn y dyfodol. Dywedodd S Morris fod y Tîm Digidol a Data wedi gallu cynnig rolau i brentisiaid yn ddiweddar trwy Brifysgol De Cymru. Nododd yr aelodau fod Rhaglenni Gradd a Gradd Meistr hefyd ar gael trwy Lywodraeth Cymru. 

Dywedodd J Sadgrove, er bod yr adroddiad yn amlygu’r gwaith pwysig a oedd yn cael ei wneud i gyflawni’r strategaeth, y gellid cryfhau’r adroddiad i nodi’r gwaith sy’n cael ei wneud gyda phartneriaid gan ddefnyddio’r cyllid sydd ar gael i helpu i fwrw ymlaen â rhai mentrau allweddol, er mwyn helpu’r Bwrdd i ddeall sut mae'r gwaith yn cydblethu a sut roedd y Bwrdd Iechyd yn defnyddio adnoddau eraill. Awgrymodd P Mears y gallai fod yn ddefnyddiol i'r Bwrdd dderbyn diweddariad bob chwe mis ar y gwaith sy'n cael ei wneud gyda phartneriaid, gan gynnwys y Bwrdd Partneriaethau Rhanbarthol.

	Penderfyniad:

Cam gweithredu:



7.2
	NODWYD yr adroddiad. 

Adroddiad cynnydd Chwe Misol i'w gyflwyno i'r Bwrdd mewn perthynas â'r gwaith sy'n cael ei wneud gyda phartneriaid, gan gynnwys y Bwrdd Partneriaethau Rhanbarthol. 

Cynllun Gwasanaethau Clinigol – CTM 2030 

Cyflwynodd L Prosser a G Hughes yr adroddiad a oedd yn rhoi diweddariad i'r Aelodau mewn perthynas â datblygu Cynllun Gwasanaethau Clinigol. 

Diolchodd y Cadeirydd i L Prosser a G Hughes am rannu’r cyflwyniad a chydnabu fod y darn hwn o waith yn ymwneud â gosod dyfodol uchelgeisiol a chyffrous i’r rhanbarth ac amlygodd fod y Bwrdd Iechyd eisiau sicrhau bod cleifion yn cael mynediad at y gofal, y triniaethau a’r cymorth gorau posibl er mwyn gwella eu canlyniadau iechyd.  Ychwanegodd y Cadeirydd fod y Bwrdd Iechyd yn awyddus i ysgogi ac ennyn brwdfrydedd pobl mewn perthynas â'r agenda drawsnewid. 

Dywedodd L Thomas ei bod yn gwbl gefnogol i'r darn hanfodol hwn o waith a mynegodd bwysigrwydd ymgysylltu i sicrhau llwyddiant wrth gyflawni'r prosiect.  Gofynnodd L Thomas am eglurder ynghylch a oedd ystyriaeth wedi’i rhoi i ddod o hyd i hyrwyddwyr, gan gynnwys cleifion a grwpiau cymunedol, i helpu i adrodd stori’r hyn yr oedd y Bwrdd Iechyd yn ceisio’i gyflawni ac i helpu i raeadru negeseuon allweddol.

Rhoddodd S Blackburn ddiweddariad i’r Aelodau mewn perthynas â’r drafodaeth a gynhaliwyd yng nghyfarfod diweddaraf Grŵp Arweinyddiaeth CTM 2030 lle’r oedd nifer o arweinwyr Grŵp Cymunedol CTM yn bresennol. Nododd yr aelodau bod trafodaeth wedi'i chynnal mewn perthynas â'r egwyddorion a'r heriau sy'n wynebu'r Bwrdd Iechyd a nodwyd bod pawb a fynychodd y sesiwn yn deall yr angen am newid yn gyffredinol. Dywedodd S Blackburn fod trafodaeth wedi'i chynnal ynghylch pa faterion fyddai'n bwysig i gleifion wrth ystyried opsiynau, er enghraifft, seilwaith trafnidiaeth ac ychwanegodd fod y rhai a oedd yn bresennol hefyd yn awyddus i gefnogi'r broses ymgysylltu a dod yn llysgenhadon o fewn eu hardaloedd grŵp cymunedol a oedd yn gadarnhaol.  Nododd yr aelodau, wrth symud ymlaen, y byddai yna raglen gynhwysfawr o gynnwys, ymgysylltu ac ymgynghori. Dywedodd L Prosser fod yna nifer o glinigwyr a oedd hefyd yn awyddus i gynorthwyo gyda rhaeadru negeseuon a dod yn eiriolwyr ar gyfer y gwaith hwn.

Dywedodd J Hehir ei fod yntau hefyd yn cefnogi ac yn croesawu’n llwyr y dull a oedd yn cael ei fabwysiadu a dywedodd y byddai’n bwysig i’r cyhoedd wybod bod eu profiadau wedi helpu o ran ymgysylltu, yn enwedig mewn perthynas â’r ymgysylltu a oedd wedi’i wneud ynghylch Ysbyty Maesteg, Gwasanaethau Mamolaeth a Newyddenedigol a Thŷ Llidiard. 

Cyfeiriodd H Daniel at y weledigaeth ddrafft a dywedodd, er ei fod yn gwerthfawrogi y gallai hon fod angen ei haralleirio, y byddai’n ddefnyddiol pe bai modd cynnwys dyheadau ein pobl yn y weledigaeth a’r cyfle i wella amodau ar gyfer ein pobl yn ogystal â'n poblogaeth. 

Dywedodd P Mears fod hwn yn gam pwysig ymlaen i'r Bwrdd Iechyd o ran cymryd camau i amlinellu a chadarnhau'r hyn sydd ar y gweill gan y Bwrdd Iechyd yn y dyfodol.  Dywedodd P Mears, o ystyried yr heriau sy’n wynebu’r gweithlu a’r pwysau y mae'r Bwrdd Iechyd yn eu hwynebu, ei bod hi’n briodol bod y gwaith hwn yn cael ei gyflymu.  Dywedodd P Mears fod angen cael cyfle i herio pam mae ambell fath o ofal yn cael ei ddarparu mewn ysbyty ac archwilio pa ofal y gellid ei ddarparu gan y cleifion eu hunain drwy ddefnyddio'r technolegau sydd ar gael, gan bennu rhai egwyddorion ynghylch pa ofal ellir ei ddarparu mewn ysbyty yn unig. 

Dywedodd P Mears y bydd yna bob amser bobl yn rhoi rhesymau dros yr angen i ddarparu gofal penodol mewn ysbyty ac ychwanegodd y bydd angen i'r Bwrdd Iechyd fod yn barod i ymateb i hynny.  Nododd yr Aelodau, er bod canllawiau'r Coleg Brenhinol yn nodi nifer y staff sydd eu hangen i ddarparu gwasanaethau, bod cyflawni hynny’n anfforddiadwy o ystyried y diffyg adnoddau sydd ar gael.  Nododd yr aelodau fod trafodaeth gadarnhaol wedi’i chynnal yn ddiweddar gyda Choleg Brenhinol y Llawfeddygon mewn perthynas â datblygiad Parc Iechyd Llantrisant a nodwyd bod y Coleg Brenhinol yn awyddus i gefnogi’r Bwrdd Iechyd i hwyluso trafodaethau gyda Chlinigwyr mewn perthynas â’r newidiadau gofynnol i bwyntiau gofal.  Dywedodd P Mears ei fod wedi bod yn ystyried a fyddai'n ddefnyddiol sefydlu Grŵp Cynghori allanol i gynorthwyo gyda’r gwaith o gynnal sgyrsiau gyda Chlinigwyr a helpu staff i ddechrau meddwl yn wahanol. 

Nododd yr aelodau fod trafodaethau wedi eu cynnal gyda gwleidyddion hefyd ynglŷn â'r newidiadau posib a nodwyd bod yr arweinwyr gwleidyddol yn deall yn llawn y rhesymeg pam mae’r gwaith hwn yn cael ei wneud a'u bod yn hapus i gael eu cynnwys mewn trafodaethau ynglŷn â hyn yn y dyfodol. 

Mewn ymateb i sylw a wnaed gan P Roseblade mewn perthynas â'r weledigaeth, awgrymodd y Cadeirydd y dylid rhannu unrhyw sylwadau ynghylch y weledigaeth gyda L Prosser y tu allan i'r cyfarfod. 

Dywedodd D Hurford, o ystyried y pryderon posibl y gellir eu mynegi, nad oedd y gwaith hwn yn awgrymu gwaith ychwanegol i Ofal Sylfaenol a Meddygon Teulu o’r gwasanaethau acíwt ac ychwanegodd mai’r hyn a oedd yn cael ei gynnig oedd y dylid darparu mwy o ofal yn y gymuned.  Cadarnhaodd y Cadeirydd fod yna gyfarwyddyd Gweinidogol a oedd yn nodi bod angen symud mwy o ofal o leoliad Acíwt i leoliad Cymunedol. 

Mynegodd C Donoghue ei chefnogaeth lawn a gofynnodd am sicrwydd nad oedd y gwaith hwn yn canolbwyntio ar fodel meddygol yn unig, a’i fod hefyd yn ystyried rôl Gweithwyr Proffesiynol Perthynol i Iechyd. 

Dywedodd D Jouvenat y byddai angen cynnwys sefydliadau trydydd sector a gwirfoddol hefyd yn y broses ymgysylltu wrth symud ymlaen.  

Adleisiodd I Wells y sylwadau a wnaethpwyd a dywedodd ei fod yn cefnogi’r dull gweithredu a oedd yn cael ei fabwysiadu’n llwyr a thynnodd sylw at bwysigrwydd ymgysylltu a sicrhau ymgysylltu â chymaint o sefydliadau lleol a grwpiau cymunedol â phosibl. Dywedodd P Mears fod y Bwrdd Iechyd wedi ymrwymo i gynnal ymddiriedaeth y grwpiau Cymunedol a pha mor bwysig yw hynny pan fydd angen cynnal trafodaethau heriol. 

Dywedodd y Cadeirydd, er bod cryn dipyn o waith wedi'i wneud i ddatblygu Grŵp Arweinwyr CTM 2030, roedd angen rhannu'r uchelgais a'r weledigaeth yn awr â sefydliadau lleol sydd â chysylltiadau cryf o fewn y cymunedau. Croesawodd y Cadeirydd yr amserlen a oedd wedi'i bennu a fyddai'n hysbysu pobl o'r hyn yr oedd y Bwrdd Iechyd yn ceisio'i gyflawni ac erbyn pryd. Diolchodd i L Prosser, G Hughes a'u timau am y gwaith sylweddol a wnaed hyd yma.  Nododd yr aelodau y byddai'r Bwrdd yn parhau i gael y wybodaeth ddiweddaraf am gynnydd. Dywedodd L Prosser y byddai'n paratoi sesiwn friffio ar gyfer rhanddeiliaid allanol a mewnol allweddol yn amlinellu'r penderfyniad a wnaed heddiw. 

9.
	NODWYD yr adroddiad.
CYMERADWYWYD y Weledigaeth Ddrafft yn amodol ar y mân newidiadau a awgrymwyd yn ystod y cyfarfod.
CYMERADWYWYD Egwyddorion Drafft y Cynllun Gwasanaethau Clinigol. 

Gweithio mewn Partneriaeth 

NODWYD yr adroddiadau. 

AGENDA CYDSYNIAD 

I’W CHYMERADWYO 

Cofnodion heb eu cadarnhau o’r cyfarfod a gynhaliwyd ar 25 Mai 2023

Diwygiadau i'r Rheolau Sefydlog

Adroddiadau Blynyddol Pwyllgorau’r Bwrdd

Gwasanaeth Dyfeisiau Clyw Mewnblaniad Cochlear ac Esgyrn PGIAC – Ymgysylltu a’r Camau Nesaf

I’W NODI  

Cylch Busnes y Bwrdd 

Blaengynllun Gwaith y Bwrdd 

Adroddiadau Crynhoi Pwyllgorau’r Bwrdd a Grwpiau Cynghori

Strategaeth Offthalmoleg Ranbarthol

Datganiad Sefyllfa Achredu JAG

DOD Â’R CYFARFOD I BEN 

	
	

	
	

	9.1
	UNRHYW FATER ARALL

Diolchodd y Cadeirydd ar ran y sefydliad cyfan i J Sadgrove a oedd yn mynychu ei chyfarfod Bwrdd Cyhoeddus olaf fel Is-Gadeirydd.  Diolchodd y Cadeirydd am ei chyfraniad i'r sefydliad dros yr wyth mlynedd diwethaf a dywedodd y byddai pawb yn gweld ei cholli'n fawr a dymunodd y gorau iddi i'r dyfodol. 

Dywedodd J Sadgrove ei bod wedi bod yn wyth mlynedd ddiddorol ac ychwanegodd fod y Bwrdd Iechyd wedi bod trwy rai cyfnodau anodd iawn yn ystod y cyfnod hwnnw. Dywedodd J Sadgrove ei bod wedi bod yn bleser gweithio gyda chydweithwyr sy'n Aelodau o'r Bwrdd dros y cyfnod hwn, yn enwedig y Tîm Gweithredol hwn dan arweiniad P Mears. Dywedodd J Sadgrove y byddai'n gadael y Bwrdd gyda'r hyder bod y Bwrdd Iechyd yn cael ei lywodraethu'n llawer gwell a'i bod yn hyderus y byddai'r Bwrdd yn parhau i ddatblygu a chyflawni ar gyfer ein cymunedau wrth symud ymlaen.   

	
	

	9.2
	Sut wnaethom ni yn y cyfarfod hwn?

Dywedodd y Cadeirydd y byddai'n croesawu adborth gan Aelodau'r Bwrdd, y tu allan i’r cyfarfod, ynglŷn â sut, yn eu barn nhw, aeth cyfarfod heddiw.  Dywedodd y Cadeirydd ei fod wedi myfyrio ar y dyraniad amser ac ychwanegodd y byddai'r amseroedd yn cael eu hadolygu ar gyfer cyfarfod y Bwrdd ym mis Gorffennaf. Ychwanegodd y Cadeirydd hefyd y byddai fformat yr agenda yn cael ei adolygu ar gyfer y cyfarfod nesaf. 

11.
	SESIWN PREIFAT / ‘MEWN PWYLLGOR’
Bydd yr eitemau canlynol yn cael eu trafod yn Sesiwn ‘Mewn Pwyllgor’ y Bwrdd: 
· Gweithredu Llawfeddygaeth Roboteg - Achos Busnes (Masnachol Sensitif) 
· Estyniad Contract Rheoli Gwybodaeth Labordy (Masnachol Sensitif)

DYDDIAD AC AMSER Y CYFARFOD NESAF


	
	Cynhelir y cyfarfod nesaf ddydd Iau 28 Medi 2023 am 10am.

